
1.
Опис на состојбите во областа и дефинирање на проблемот

1.1
Опис на состојбите 
Согласно Законот за земјоделското земјиште (“Службен весник на Република Македонија“ бр.135/07, 18/11, 148/11, 95/12, 79/13, 87/13, 164/13, 106/13, 39/14 и 130/14), 
Министерството за земјоделство, шумарство и водостопанство ја води постапката за трајна пренамена на земјоделско во градежно земјиште и е подносител на предлог-одука до Владата на Република Македонија, за давање на согласност за трајна пренамена на земјоделско во градежно земјиште.

Министерството постапката ја води по поднесено барање од страна на надлежниот орган кој ја одобрува односно усвојува урбанистичката планска документација при што во прилог ја доставува пропишаната документација.

Истовремено, органот кој е подносител на барањето за трајна пренамена на земјоделско во градежно земјиште е должен да ја надомести штетата што може да ја претрпи органот надлежен за располагање со земјоделското земјиште во државна сопственост поради престанување на важење на договорот за закуп по сила на овој закон заради трајна пренамена на земјоделското земјиште во државна сопственост во градежно.
Во случаите кога се врши трајна пренамена на земјоделско земјиште во градежно поради донесување на државна и локална урбанистичка планска документација, урбанистичко-планска документација за туристичка развојна зона и урбанистичко-планска документација за автокамп и проект за инфраструктура, подносителот на барањето за одобрување на државната и локалната планска документација, односно проектот за инфрастуктура е должен да ја надомести настанатата штета поради трајна пренамена на земјоделското земјиште во државна сопственост, најдоцна во рок од 15 дена од денот на исплатата.
1.2
Причини за проблемите кои се предмет на разгледување 
Заради воспоставување на постапка за поднесување на барања за трајна пренамена преку информатичкиот систем е-урбанизам односно услогласување на Законот за земјоделското земјиште со Законот за просторно планирање како и пропишување на потребната документација која се бара Министерството да ја достави до Владата, во прилог на Предлог –одлуките за давање на согласност за трајна пренамена на земјоделско во градежно земјиште како и од причина за воспоставување на постапка за обештетување на корисниците на државно земјоделско земјиште чии договори за закуп Министерствиото ги раскинува и им го одзема земјоделското земјиште врз основа на донесена урбанистичка планска документација во предвидените рокови се предлагаат нови законски решенија со овој предлог на Закон.

2. 
Цели на предлог регулативата
Основните цели на овој предлог на Закон е овозможување барањата за трајна пренамена на земјоделско во градежно земјиште да се поднесуваат преку информатичкиот систем е-урбанизам и воведување на постапка и рокови во кои ќе се изврши обештетувањето на корисниците на државно земјоделско земјиште чии договори Министерството ги раскинува поради донесена урбанистичка планска документација.
3.
Можни решенија (опции)

3.1
Опис на решението „не прави ништо“  

Доколку не се донесе Законот за изменуавање и дополнување на Законот за земјоделското земјиште истиот нема да биде усогласен со Законот за просторно планирање и нема да има законски основ барањата за трајна пренамена на земјоделско во градежно земјиште да се поднесуваат преку  информатичкиот систем е-урбанизам но истовремено и понатаму ќе нема пропишана постапка и рокови за обештетување на корисниците на државното земјоделско земјиште чии договори Министерството ги раскинува поради донесена урбанистичка планска документација како и начин и рокови во кои ќе се изврши повратокот на средствата кои Министерството ќе ги исплати на корисниците на земјоделското земјиште во државна сопственост од страна на подносителите на барањата за трајна пренамена.
3.2
Опис на можните решенија (опции) за решавање на проблемот

Со предложеното законско решение ќе се озовможи во предвидена постапка и рокови 
да се спроведува постапката по барањата за трајна пренамена на земјоделско во градежно земјиште но истовремено ќе се овозможи во предвидена постапка и рокови

обештетување на  корисниците на државното земјоделско земјиште од страна на Министерството и повраток на средствата од страна на подносителите на барањата за трајна пренамена на земјоделско во градежно земјиште.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 

Со предложеното законско решение се овозможува скратување на времетраење на постапката за трајна пренамена на земјоделско во градежно земјиште од причина што информатичкиот систем е-урбанизам нема да прифаќа барања кои не се поднесени согласно законот и приложена потребна документација но истовремено се овозможува во предвидениот рок да се изврши обештетување на корисниците на државното земјоделско земјиште чии договори за закуп престануваат да важат поради донесена урбанистичка планска документација.
4.2
Фискални влијанија 

Со донесување на законот ќе нема фискални импликации по однос на Буџетот на Република Македонија.
4.3
Социјални влијанија 

Со предложените решенија се овозможува скратување на постапката за трајна пренамена на земјоделско во градежно земјиште како и правна сигирност на корисниците на државно земјоделското земјиште дека истите ќе бидат обештетени од претпрената штета настаната од престанување на важење на договорите за закуп поради донесена урбанистичка планска документација. 
4.4
Влијанија врз животната средина 

Предложените решенија немаат директни влијанија врз животната средина.
4.5
Административни влијанија и трошоци – 

а) трошоци за спроведување 

Нема трошоци за спроведување на предлогот на закон.
б)трошоци за почитување на регулативата 

Нема трошоци за почитување на регулативата.
5.
Консултации

5.1
Засегнати страни и начин на вклучување

- Министерство за финансии, писмен допис за барање на мислење, потпишан од Министерот за земјоделство, шумарство и водостопанство.
-Секретаријат за законодавство, писмен допис за барање на мислење потпишан од Министерот за земјоделство, шумарство и водостопанство.

-Министерство за информатичко општество и администрација, писмен допис за барање на мислење потпишан од Министерот за земјоделство, шумарство и водостопанство.
-Министерство за транспорт и врски, писмен допис за барање на мислење, потпишан од Министерот за земјоделство, шумарство и водостопанство.
-ЗЕЛС –заедница на единиците на локалната самоуправа, писмен допис за барање на мислење, потпишан од Министерот за земјоделство, шумарство и водостопанство.
5.2
Преглед на добиените и вградените мислења 

//

5.3
Мислењата кои не биле земени предвид и зошто

Не постојат мислења кои не биле земени предвид.
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Со донесување на законот ќе се овозможи барањата за трајна пренамена да се поднесуваат преку информатичкиот систем е-урбанизам со што се усогласува Законот за земјоделското земјиште со Законот за просторно планиарање но исто така и воспоставување на постапка и рокови за обештетување на корисниците на земјоделското земјиште чии договори престанале да важат поради донесена урбанистичка планска документација како начинот и роковите за повраток на средставата кои Министерството ги има исплатено на корисниците на државното земјоделско земјиште од страна на подносителите на барањата за трајна пренамена.
Не постои негативно влијание можните решенија (опции).
6.2
Ризици во спроведувањето и примената на секое од можните решенија (опции)

Непостојат ризици кои се однесуваат на изменување на постапката за трајна пренамена на земјоделско во градежно земјиште со доставување на барањата преку информатичкиот систем е-урбанизам додека постојат ризици од спроведување на законското решение во случај кога Министерството за земјоделство, шумарство и водостопанство по исплатата и доставениот доказ до подносителот на барањето за трајна пренамена на земјоделско во градежно земјиште (Министерството за транспорт и врски или единиците на локалната самоуправа) во предвидениот рок не извршат повраток на средставата на буџетската сметка на Министерството.
За да не дојде до оштетување на буџетот на Министерството потребно е подносителите на барањата за трајна пренамена на земјоделско во градежно земјиште во рамките на своите буџети да предвидат средства за оваа намена и да извршат навремен повраток на овие средства.
6.3
Препорачано решение со образложение


Со донесување на овој предлог закон за изменување и дополнување на Законот за земјоделското земјиште се нудат решенија со кои се овозможува барањата за трајна премнамена на земјоделско во градежно земјиште да се поднесуваат до Министерството преку информатичкиот систем е-урбанизам како и решенија со кои се овозможува во предвидени рокови и пропишана постапка да се изврши обештетување на корисниците на земјоделското земјиште чии договори престанале да важат поради донесување на урбанистичка планска документација и повраток на овие средстава на Министерството од страна на барателите на трајна пренамена на замјоделско во градежно земјиште.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Нема ваква потреба.

7.2
Потребни подзаконски акти и рок за нивно донесување

Нема такви подзаконски акти.
7.3
Органи на државната управа, државни органи и други органи надлежни за спроведување

- Министерството за земјоделство, шумарство и водостопанство;     

- Министерство за транспорт и врски;
-единиците на локалната самоуправа.

7.4
Активности за обезбедување на ефикасно спроведување на предлогот на закон

Ќе бидат спроведувани тековни активности.
8.
Следење и евалуација

8.1 
Начин на следење на спроведувањето 
- Министерството за земјоделство, шумарство и водостопанство преку сопствената евиденција и податоците од Министерството за транспорт и врски  и единиците на локалната самоуправа подготвуваат годишна информација за на Влада која ќе биде вклучена во процесот на следење; 
8.2
Евалуација на ефектите од предлогот на закон и рокови 

Со подготовка на годишните информации до Влада на Република Македонија и годишно известувањеќе се врши евалуација на ефектите од предлогот на Закон.

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: ____.2014 година                                                                                    ..................................................






                                           потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____.2014 година                                                                                             ...........................................
потпис на министерот 

